
KESATUAN RAGBI MALAYSIA


TATACARA PENGANJURAN KEJOHANAN.

Pendahuluan

Kertas kerja ini adalah bertujuan untuk menyediakan satu garis panduan bagi penganjuran kejohanan  di semua peringkat yang merangkumi peringkat Tempatan, Kebangsaan dan Antarabangsa yang melibatkan para penganjur di peringkat Kelab, Ahli Gabungan Negeri dan Kesatuan Ragbi Malaysia (KRM) sendiri.

Ini adalah selaras dengan peruntukan yang termaktub dalam Perlembagan KRM (fasal 9.3.5) beserta syarat tambahan bagi tujuan penyelarasan dan kesesuaian.

Kelulusan Kejohanan

Setiap kejohanan yang ingin dianjurkan hendaklah terlebih dahulu mendapat kelulusan (sanction) Majlis KRM dan juga Pesuruhjaya Sukan Malaysia sekiranya terbabit dengan pasukan antarabangsa dan Majlis Sukan Sekolah-sekolah Malaysia (MSSM) atau Jabatan Pendidikan Jasmani Kementerian Pendidikan Malaysia sekiranya melibatkan pasukan peringkat sekolah.

Tatacara permohonan kelulusan adalah seperti berikut:-

1. Penganjur menyediakan kertas kerja yang merangkumi butiran berikut:-

1.1. Nama Kejohanan

1.2. Nama Badan Pengelola

1.3. Format Kejohanan (15’s, 10’s atau 7’s)

1.4. Tarikh kejohanan

1.5. Lokasi Kejohanan

1.6. Kategori Kejohanan dan jumlah pasukan bagi setiap kategori yang dipertandingkan

1.7. Senarai Jawatankuasa Induk Pengurusan Kejohanan

1.8. Maklumat Kewangan (Bajet dan Sumber kewangan)

1.9. Peraturan Pertandingan

1.10. Maklumat lain yang berkaitan 

2. Penganjur mengemukakan kertas kerja serta surat permohonan kelulusan kepada Urusetia KRM bersama Borang PKK1. (Bagi Kelab atau mana-mana badan selain dari Ahli Gabungan Negeri, permohonan hendaklah dikemukakan melalui Kesatuan Ragbi Negeri di mana ia bergabung atau di mana lokasi kejohanan berkenaan akan diadakan)

3. Permohonan hendaklah sampai kepada Urusetia KRM dalam tempuh 3 bulan dari tarikh kejohanan bagi kejohanan yang melibat pasukan tempatan sahaja dan dalam tempuh 6 bulan bagi kejohanan peringkat antarabangsa.

4. Pihak Pengelola bertanggungjawab untuk mendapatkan kelulusan daripada Pesuruhjaya Sukan Malaysia untuk kejohanan peringkat antarabangsa.

5. Selepas mendapat kelulusan KRM, barulah pihak pengelola boleh mengemukakan surat jemputan kepada pasukan-pasukan yang ingin mereka jemput melalui badan induk masing-masing iaitu jika ianya melibatkan pasukan antarabangsa, maka jemputan perlulah dikemukakan kepada Kesatuan Ragbi Negara berkenaan dan jemputan kepada pasukan Kelab tempatan hendaklah dibuat melalui Kesatuan Ragbi Negeri  di mana mereka bergabung.

6. Jika melibatkan pasukan peringkat sekolah, maka kelulusan dan jemputan hendaklah dibuat melalui Jabatan Pendidikan Jasmani, Kementerian Pendidikan Malaysia atau MSSM tidak lewat dari tempuh 2 bulan dari tarikh kejohanan.

7. Pengelola adalah diwajibkan mematuhi syarat-syarat seperti yang dinyatakan dalam surat kelulusan KRM yang mana jika gagal, maka tindakan penggantungan atau denda boleh dikenakan kepada pihak penganjur. 

8. Laporan penuh kejohanan yang telah dikelolakan hendaklah dikemukakan kepada Urusetia KRM dalam tempuh 14 hari dari tarikh berakhir kejohanan. 

Nota:

i) Lembaga Kejohanan KRM berhak untuk tidak meluluskan permohonan yang dikemukakan jika ianya tidak memenuhi syarat-syarat yang dinyatakan di atas.

ii) Mana-mana pegawai kejohanan yang terlibat dalam sebarang kejohanan yang tidak mendapat kelulusan KRM, boleh dikenakan tindakan disiplin atau digantung dari sebarang aktiviti sukan ragbi dalam dan luar negara.

iii) Lembaga Kejohanan KRM berhak meminda mana-mana Peraturan Pertandingan dan menetapkan tarikh sesuatu kejohanan bersesuaian dengan kehendak sukan ragbi tanahair.

Perlantikan Pegawai Kejohanan 

(Pengadil, Hakim Garisan, “Assessor” Pengadil  & Pegawai Teknikal)

Bagi setiap kejohanan yang bakal diadakan, kuasa perlantikan Pegawai Kejohanan (Pengadil, Hakim Garisan dan Pegawai Teknikal) adalah seperti berikut:-

1. Kejohanan anjuran KRM dan Antarabangsa

1.1. Pengadil 

- Lembaga Pengadil KRM

1.2.     Hakim Garisan 
- Lembaga Pengadil KRM

     1.3.     Assessor Pengadil 
- Lembaga Pengadil KRM

1.4. Pegawai Teknikal
- Pengarah Kejohanan KRM

Nota:

· Kecuali untuk perlawanan antarabangsa di bawah iRB atau ARFU, perlantikan Pengadil dan Assessor Pengadil akan dibuat oleh iRB/ARFU.

2. Kejohanan anjuran Negeri dan Kelab (Terbuka Antarabangsa dan Kebangsaan)

    2.1. Pengadil 

- Lembaga  Pengadil KRM

    2.2. Hakim Garisan

- Penyelaras Pengadil Negeri

    2.3. Pegawai Teknikal
- Pengarah Kejohanan KRM

3. Kejohanan anjuran Negeri dan Kelab (Tertutup Tempatan)

   3.1. Pengadil

- Penyelaras Pengadil Negeri

   3.2. Hakim Garisan

- Penyelaras Pengadil Negeri

   3.3. Pegawai Teknikal    
- Pengarah Kejohanan Negeri

Nota:

· Kuasa perlantikan ini akan disebut dalam surat kelulusan (sanction) dari KRM sebagai rujukan pihak pengelola.

· Pegawai yang bertanggungjawab akan dimaklumkan melalui salinan surat kelulusan yang dikeluarkan.

Disediakan pada : 20hb Disember 2006
Urusetia
Kesatuan Ragbi Malaysia

Diluluskan oleh Majlis KRM 

Tarikh Mesyuarat: 5hb Januari 2007
Disahkan oleh,

YBM Dato’ Seri Diraja Syed Razlan Jamalullail

M. Suhaimi Zainuddin

Presiden

